
КАНІКУЛЫ З КНІГАЙ 

У прышкольным лагеры СШ № 7 г. Гродна летнія канікулы распачаліся са Свята Кнігі. І 
гэта – цудоўна, таму што сапраўдны адпачынак нельга ўявіць без яе Вялікасці Кнігі. Вядома, з 
кнігай любая вандроўка атрымаецца карыснай,  цікавай і захапляльнай. 

Дзеці атрада “Цудоўная сямёрка” падрыхтавалі танец па казцы “Белоснежка и семь 
гномов”. Вучні атрада “Лингвистёнок” паспрабавалі сябе ў ролі чытача-мастака і настаўніка-
харэографа. Дзеці таксама падрыхтавалі эскіз вокладкі кнігі С. Міхалкова і станцавалі танец 
“Свята непаслухмянасці”. Былі падрыхтаваны падстаўкі і закладкі для кніг, малюнкі да любімых 
твораў. 

Самыя актыўныя вучні атрымалі граматы, уручыць якія запрасілі вядомую дзіцячую 
пісьменніцу Ганну Скаржынскую-Савіцкую, якая цёпла павіншавала вучняў з заканчэннем 
навучальнага года і пачаткам летняга адпачынку, падарыла свой новы верш “Канікулы”, 
пачытала іншыя творы на летнюю тэматыку, уручыла два асобнікі сваёй кнігі-пераможцы 
абласнога літаратурнага конкурсу рукапісаў імя Цёткі “Сёма і Адзінка” і “А ў нас – зорны час!”     

Напрыканцы сустрэчы Ганна Іосіфаўна пазнаёміла дзяцей са сваімі кнігамі-навінкамі: 
“Сказкой о Царской поляне и необыкновенном велосипедном путешествии” і кнігай на 
хрысціянскую  тэматыку “Лучи милосердия”.  

Несумненна, атрымаўся вясёлы старт у лета, а сустрэча запомніцца надоўга. 
 

ПРЭС-СЛУЖБА СПБ-ГРОДНА  
 
На фота: дзіцячая пісьменніца Ганна Скаржынская-Савіцкая, а таксама яе кнігі і чытачы на Свяце Кнігі ў 
прышкольным лагеры СШ № 7 г. Гродна. Чэрвень 2022 г.  
 

       



                          

 


